68) кырымалӧ Коми Республикаса канму оланін фондысь коммерческӧя вӧдитчан олан жыръяс медалан сёрнитчӧмъяс;
69) примитӧ му участокъяс да (либӧ) муяс серти сы вылӧ, медым  вӧдитчыны наӧн Россия Федерацияса му кодекслӧн 3937 статьяӧн урчитӧм могъясын, публичнӧй сервитут урчитӧм йылысь помшуӧм (водзӧ – публичнӧй сервитут) сэк, кор:
публичнӧй сервитутсӧ урчитӧма сы вылӧ, медым меститны дінму тӧдчанлуна инженернӧй сооружениеяс (Коми Республикаса дінму либӧ муниципалитеткостса тӧдчанлуна автомашина туй кежӧд полосаясын мудоръяслӧн му участокъясын дінму тӧдчанлуна инженернӧй сооружениеяс меститӧм кындзи);
публичнӧй сервитутсӧ урчитӧма сы вылӧ, медым выльмӧдны канму либӧ муниципальнӧй могъяс вылӧ инженернӧй сооружениеяссӧ, кутшӧмъясӧс вуджӧдӧны му участокъяссӧ босьтӧмкӧд йитӧдын, кӧні найӧ меститчисны;
70) дасьтӧ Коми Республикаын меставывса асвеськӧдлан органъяслы рекомендацияяс юалӧмъяс серти, кутшӧмъяс йитчӧмаӧсь муниципальнӧй эмбурӧн веськӧдлӧмкӧд (юалӧмъяс кыдзи, кутшӧмъяс йитчӧмаӧсь муниципальнӧй эмбурӧ пырысь автомашина туйясӧн веськӧдлӧмкӧд);
71) пӧртӧ олӧмӧ Комитетлӧн удж юкӧнын Коми Республикалӧн канму могъяс могмӧдӧм вылӧ вузӧс, уджъяс, услугаяс ньӧбӧм серти канму заказчиклысь уджъяссӧ да збыльмӧдӧ сылы сетӧм уджъяссӧ;
72) Коми Республикалӧн канму могъяс вылӧ вузӧс, уджъяс, услугаяс ньӧбигӧн, кутшӧмъясӧс канму закажитысьӧн лоӧ Комитет, могмӧдӧ донъяслысь да вузӧс номенклатуралысь (услугаяслӧн сикасъяслысь) мониторингсӧ, прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да индӧм закупкаяс администрируйтӧмсӧ оланпастэчасӧн урчитӧм пӧрадокын;
73) пӧртӧ олӧмӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да сійӧс босьтысьлысь уджъяссӧ сьӧм юкӧнын, кутшӧмӧс урчитӧма Комитетӧс, канму учреждениеясӧс видзӧм вылӧ да Комитетлы сетӧм уджъяс збыльмӧдӧм вылӧ;
74) котыртӧ да урчитӧм пӧрадокын могмӧдӧ Комитетса уджалысьяслысь, кодъяс лыддьыссьӧны запасын, мобилизационнӧй дасьлун, мобилизация, воинскӧй учёт нуӧдӧмсӧ да бронируйтӧмсӧ, координируйтӧ да видзӧдӧ канму учреждениеясын мобилизационнӧй дасьлун, воинскӧй учёт нуӧдӧм да бронируйтӧм серти мероприятиеяссӧ;
75) нуӧдӧ Комитетын войтырӧс дорйӧм серти мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
76) нуӧдӧ Комитетын гуся юӧртан ресурсъяс, та лыдын аспасъяс, а сідзжӧ канму гусяторйӧн лоысь тӧдмӧгъяс видзӧм серти мероприятиеяс;
77) нуӧдӧ Комитетын юӧр техническӧя видзӧм серти мероприятиеяс;
78) нуӧдӧ терроризмысь да экстремизмысь видзчысьӧм, на бӧрын колясъяс чинтӧм серти мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
79) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй план серти мероприятиеяс да Коми Республика мутасын терроризм идеологиялы паныд удж нуӧдӧм серти мукӧд мероприятие;
80) збыльмӧдӧ Коми Республика мутасын удж видзан юкӧнын канму политикалысь медшӧр нырвизьяссӧ сійӧ компетенцияын, кутшӧмӧс урчитӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
81) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс колана ногӧн олӧмӧ пӧртӧмсӧ, кутшӧмъясӧс сетӧма сы могысь, медым пӧртны олӧмӧ Россия Федерацияса Президентлысь тшӧктӧмъяссӧ да индӧдъяссӧ сійӧ юалӧмъяс серти, кутшӧмъяс пырӧны Комитетлӧн уджӧ, «Россия Федерацияса Президентлысь тшӧктӧмъяс да индӧдъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти;
82) нуӧдӧ Комитетын да канму учреждениеясын пӧжарысь видзчысян мераяс могмӧдӧм серти мероприятиеяс;
83) пырӧдчӧ Коми Республика мутасын добровольчество (волонтёрство) юкӧнын канму политика збыльмӧдӧмӧ;
84) примитӧ гражданаӧс да ас кадӧ да тырвыйӧ могмӧдӧ налысь шыӧдчӧмъяс видлалӧмсӧ юалӧмъяс серти, кутшӧмъяс пырӧны Комитетлӧн удж юкӧнӧ, примитӧ татшӧм шыӧдчӧмъяс серти помшуӧмъяс да ыстӧ шыӧдчысьяслы вочакывъяссӧ Россия Федерацияса оланпастэчасӧн урчитӧм кадколастӧ;
85) збыльмӧдӧ мукӧд удж  Коми Республикаса Юралысьлӧн,  Коми Республикаса Веськӧдлан котырлӧн помшуӧмъяс серти.
ІV. Канму услугаяс
12. Тайӧ Положениелӧн ІІ юкӧдын индӧм могъяс збыльмӧдӧм могысь Комитет сетӧ татшӧм канму услугаяс:
1) сетӧ Коми Республикаса канму эмбурӧ пырысь му участокъяс киын кутӧм вылӧ инӧдсӧ эскӧдысь архивнӧй документъяслысь копияяс;
2) примитӧ заявлениеяс да сетӧ му участокъяслӧн мудоръяслысь, му участокъяс кындзи, кутшӧмъяс лоӧны орччӧн му участокъяскӧд, кӧні нюжӧдӧма Коми Республикаса дінму либӧ муниципалитеткостса тӧдчанлуна автомашина туйяс, либӧ му участокъяскӧд, кутшӧмъясӧс резервируйтӧма найӧс стрӧитӧм либӧ выльмӧдӧм улӧ, меститчанінсӧ сӧгласуйтӧм йылысь документъяс;
3) сетӧ Коми Республикаса канму эмбурӧ пырысь му участокъяс пыр (кадколаст урчиттӧг) вӧдитчӧмӧ;
4) сетӧ кӧртымӧ Коми Республикаса канму эмбурӧ пырысь му участокъяс торгъяс нуӧдтӧг;
5) сетӧ киын кутӧмӧ Коми Республикаса канму эмбурӧ пырысь му участокъяс мынтысьӧмӧн торгъяс нуӧдтӧг;
6) сетӧ йӧзлы, кодъяслӧн эм му участокъяс дон босьттӧг сетӧм вылӧ инӧд, Коми Республикаса канму эмбурӧ пырысь му участокъяс мынтысьтӧг киын кутӧмӧ;
7) сэк, кор урчитӧма му оланпастэчасӧн, вуджӧдӧ муяссӧ либӧ татшӧм муяс лыдысь му участокъяссӧ ӧти категорияысь мӧдӧ;
8) сетӧ Коми Республикаса канму эмбурӧ пырысь му участокъяссӧ мынтысьтӧг вӧдитчӧмӧ;
9) сетӧ кӧртымӧ Коми Республикаса канму эмбур торъяс нуӧдтӧг;
10) сетӧ мынтысьтӧг вӧдитчӧмӧ Коми Республикаса канму эмбур торгъяс нуӧдтӧг;
11) кырымалӧ Коми Республикаса канму казнаӧ пырысь олан жыръяс гражданалы киын кутӧмӧ сетӧм йылысь сёрнитчӧмъяс;
12) сетӧ учёт нуӧдан объектъяс йылысь юӧр, мый пырӧ Коми Республикаса канму эмбурлӧн реестрӧ.
V. Инӧдъяс
13. Сы могысь, медым пӧртны олӧмӧ урчитӧм уджалан юкӧнын канму уджъяссӧ, сетны канму услугаяссӧ, Комитет вермӧ:
1) корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, организацияяссянь, чина йӧзсянь, гражданасянь юӧр, кутшӧм колӧ Комитетлӧн удж юкӧнӧ пырысь юалӧмъяс серти помшуӧмъяс примитӧм вылӧ;
2) урчитӧм пӧрадокын корны Комитетлӧн удж юкӧнӧ пырысь юалӧмъяс решитӧм могысь наука да мукӧд организацияӧс, экспертъясӧс да специалистъясӧс;
3) котыртны координируйтан, сӧвещательнӧй да экспертнӧй органъяс (сӧветъяс, комиссияяс да уджалан группаяс, коллегияяс) Комитетлӧн удж юкӧнӧ пырысь юалӧмъяс серти;
4) урчитӧм пӧрадокын лӧсьӧдны ведомствоса наградаяс да ведомствоса ошкӧмъяс да сетны найӧс гражданалы да юридическӧй кывкутысьяслы урчитӧм удж юкӧнын вылын тшупӧда вермӧмъясысь.
VІ. Удж котыртӧм 
14. Комитетӧн юрнуӧдӧ Комитетӧн веськӧдлысь, кодӧс индӧ чинӧ Коми Республикаса Веськӧдлан котырӧн Юрнуӧдысьлӧн вӧзйӧм серти Коми Республикаса Юралысь да мездӧ чинысь Коми Республикаса Юралысь.
15. Комитетӧн веськӧдлысь:
1) веськӧдлӧ Комитетлӧн уджӧн ӧткӧн веськӧдлан принцип вылын да ачыс кывкутӧ Комитетлы сетӧм могъяс да уджъяс збыльмӧдӧм вӧсна;
2) уджалӧ эсканпастӧг Комитет нимсянь, петкӧдлӧ сійӧс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын;
3) йӧзӧдӧ тшӧктӧдъяс, помшуӧмъяс да тшӧктӧмъяс, сетӧ индӧдъяс, видзӧдӧ найӧс збыльмӧдӧм бӧрся;
4) вынсьӧдӧ Комитетлысь тэчассӧ, вынсьӧдӧм штат лыд серти штат расписаниесӧ, а сідзжӧ сійӧс видзӧм вылӧ рӧскод серти сьӧмкуд сметасӧ Коми Республикаса республиканскӧй сьӧмкудйын урчитӧм сьӧмкуд ассигнование мындаын; 
5) вынсьӧдӧ Комитетлӧн тэчас юкӧдувъяс йылысь положениеяс;
6) вынсьӧдӧ Комитетса уджалысьяслӧн чинъяс серти уджаланартъяс да чинъяс серти инструкцияяс;
7) юклӧ кывкутана могъяссӧ аслас вежысьяс костын;
8) босьтӧ удж вылӧ да мездӧ уджысь Комитетса уджалысьясӧс оланпастэчас серти;
9) Комитетса уджалысьясӧс ошкӧ либӧ дисциплинарнӧя мыждӧ оланпастэчас серти;
10) восьтӧ да тупкӧ тшӧтъяс, кырымалӧ финансӧвӧй документъяс;
11) видзӧдӧ Комитетын сьӧм овмӧскӧд йитчӧм дисциплина бӧрся;
12) котыртӧ Комитетлӧн удж йылысь юӧръясӧн вӧдитчыны позянлунсӧ;
13) пӧртӧ олӧмӧ мукӧд уджмог оланпастэчас серти.
16. Комитетӧн веськӧдлысьлӧн эмӧсь вежысьяс, кодъяс индыссьӧны чинӧ да вештыссьӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.
Комитетӧн веськӧдлысьӧс вежысьяс уджалӧны эсканпастӧг Комитет нимсянь Комитетӧн веськӧдлысьӧн урчитӧм инӧдъяс да кывкутана могъяс серти.
Сэк, кор Комитетӧн веськӧдлысь мыйкӧ дыра абу, сылысь  кывкутана могъяссӧ пӧртӧ олӧмӧ Комитетӧн веськӧдлысьӧс медводдза вежысь, а сэк, кор Комитетӧн веськӧдлысьӧс медводдза вежысь абу – Комитетӧн веськӧдлысьлӧн помшуӧм серти Комитетӧн веськӧдлысьӧс вежысьяс пиысь ӧти.
Сэк, кор эм Комитетӧн веськӧдлысьлӧн прӧстмӧм чин,  Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти примитӧ Комитетӧн веськӧдлысьлысь кывкутана могъяс сетӧм йылысь помшуӧм.
17. Коми Республикаса Веськӧдлан котыр урчитӧ Комитетын медыджыд штат лыдсӧ.
18. Комитетлӧн котыртан тэчасыс артмӧ шӧр уджалан нырвизьяс серти тэчас юкӧдувъясысь:
1) Коми Республикаса канму эмбурӧн веськӧдлан да вӧдитчан юалӧмъяс серти, сы лыдын асэмбуралӧмӧн;
2) му йитӧдъяскӧд йитчӧм юалӧмъяс серти;
3) оланін фондкӧд йитчӧм  юалӧмъяс серти;
4) кадръяскӧд уджалӧм да коррупциялы паныд уджкӧд йитчӧм юалӧмъяс серти;
5) мобилизационнӧй дасьлункӧд йитчӧм юалӧмъяс серти;
6) канму гусятор видзӧмкӧд йитчӧм юалӧмъяс серти;
7) канму предприятиеяскӧд, учреждениеяскӧд да овмӧс нуӧдан котыръяскӧд уджалан юалӧмъяс серти;
8) Коми Республикаса канму эмбур учёт вылӧ босьтан юалӧмъяс серти;
9) Коми Республикалӧн эмбур юкӧнын интересъяс дорйӧмкӧд йитчӧм юалӧмъяс серти.
19. Комитетлысь уджсӧ пытшкӧссяньыс котыртӧны Комитетлӧн Уджаланарт серти.
Коми Республикаса Веськӧдлан котырлӧн
2020 во вӧльгым тӧлысь 2 лунся 537 №-а шуӧм дорӧ
2 №-а СОДТӦД
Коми Республикаса канму учреждениеяс
ЛЫДДЬӦГ, 
кодъясӧс учредитысьлысь уджъяссӧ да уджмогъяссӧ збыльмӧдӧ 
Коми Республикаса эмбур да му йитӧдъяс комитет
1. «Коми Республикаса казённӧй эмбур видзан дирекция» Коми Республикаса канму казённӧй учреждение.
2. «Стрӧйбаяс арталан да кадастрӧвӧя донъялан республиканскӧй учреждение» Коми Республикаса канму сьӧмкуд учреждение. 
Коми Республикаса Веськӧдлан котырлӧн
2020 во вӧльгым тӧлысь 2 лунся 537 №-а шуӧм дорӧ
3 №-а СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм вежсьӧмъяс
ЛЫДДЬӦГ
1. «Коми Республикаса казённӧй эмбур видзан дирекция» Коми Республикаса канму казённӧй учреждение лӧсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 19 лунся 562 №-а шуӧмын:
2 пункт киритны.
2. «Стрӧйбаяс арталан республиканскӧй бюро» Коми Республикаса канму ӧтувъя предприятие «Стрӧйбаяс арталан да кадастрӧвӧя донъялан республиканскӧй учреждение» Коми Республикаса канму сьӧмкуд учреждениеӧн сійӧс вежӧмӧн выль ног котыртӧм йылысь» Коми Республикаса Веськӧдлан котырлӧн 2017 во тӧвшӧр тӧлысь 25 лунся 39 №-а шуӧмын:
4 да 5 пунктъяс киритны.
Коми Республикаса Веськӧдлан котырлӧн
2020 во вӧльгым тӧлысь 2 лунся 537 №-а шуӧм дорӧ
4 №-а СОДТӦД
Коми Республикаса Веськӧдлан котырлӧн 
вынтӧмӧн лыддьӧм ӧткымын шуӧм
ЛЫДДЬӦГ
1. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧм.
2. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм» Коми Республикаса Веськӧдлан котырлӧн 2016 во урасьӧм тӧлысь 15 лунся 64 №-а шуӧм дорӧ содтӧдлӧн 2 пункт.
3. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во рака тӧлысь 17 лунся 126 №-а шуӧм.
4. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм» Коми Республикаса Веськӧдлан котырлӧн 2016 во лӧддза-номъя тӧлысь 7 лунся 288 №-а шуӧм.
5. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во лӧддза-номъя тӧлысь 20 лунся 303 №-а шуӧм.
6. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2016 во сора тӧлысь 4 лунся 328 №-а шуӧм.
7. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во моз тӧлысь 29 лунся 415 №-а шуӧм.
8. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2016 во кӧч тӧлысь 15 лунся 439 №-а шуӧм.
9. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во вӧльгым тӧлысь 8 лунся 525 №-а шуӧм.
10. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во вӧльгым тӧлысь 22 лунся 543 №-а шуӧм.
11. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во урасьӧм тӧлысь 21 лунся 124 №-а шуӧм.
12. «Коми Республика мутасын «Канмусянь кадастрӧвӧя донъялӧм йылысь» Федеральнӧй оланпас збыльмӧдӧмкӧд йитчӧм ӧткымын юалӧм йылысь» Коми Республикаса Веськӧдлан котырлӧн 2017 во ода-кора тӧлысь 30 лунся 272 №-а шуӧмлӧн 2 пункт.
13. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во моз тӧлысь 10 лунся 428 №-а шуӧм.
14. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2018 во лӧддза-номъя тӧлысь 19 лунся 278 №-а шуӧм.
15. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2018 во вӧльгым тӧлысь 14 лунся 484 №-а шуӧм.
16. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2018 во вӧльгым тӧлысь 26 лунся 507 №-а шуӧм.
17. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2018 во ӧшым тӧлысь 13 лунся 533 №-а шуӧм дорӧ содтӧдлӧн 1 пункт.
18. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во кӧч тӧлысь 5 лунся 418 №-а шуӧм дорӧ содтӧдлӧн 1 пункт.
19. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2019 во ӧшым тӧлысь 16 лунся 602 №-а шуӧм дорӧ содтӧдлӧн 6 пункт.
20. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во тӧвшӧр тӧлысь 29 лунся 38 №-а шуӧм.
21. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во ода-кора тӧлысь 18 лунся 247 №-а шуӧм дорӧ содтӧдлӧн 8 пункт.
22. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2020 во сора тӧлысь 10 лунся 345 №-а шуӧм дорӧ содтӧдлӧн 5 пункт.
23. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2020 во моз тӧлысь 4 лунся 395 №-а шуӧм.
24. «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2020 во моз тӧлысь 31 лунся 434 №-а шуӧм.
